
slwan Iga,mtuliq qu yaki la.
rima nya puyan hapuy klama qutux ngasal. mkgyamil kgucyu ru
panga kiri kura musa qmayah ramat .

ta qu, cyux m’abi mspi tninun na ginalu ni kinbkesan Masaw ki
Sayun.

nuhuy kwara sahuy qmayah ru yan balay cyux hmyapas tlqing.
nyux moyay kmi roziq hmkangi kumay
na tmana qu yaki ru pngsa inlungan
nya mha; aki blag magal cikay ghap
pmhyun ru teta hbuyaw qu pnuya nya.

mlhaw kwara qalang la. syax wagi pqqwaw tubung mzyup ngasal
ru mtuliq uzi Sayun la.
nyux klama qu Sayun ru hwayal nya Masaw mha : " yat su ptuliq
na? qsuqi su la! |

Mryang....ryang...., smyang qu renwa.
smyuk qu Sayun : "aya, mziboq su! |

"aw kiy! naniq su lga? cyux tuliqg Masaw la?.... | ini hngaw
maqut qu yaya.

" pipipi..papapa...syusyusyu... ; cingay balay snyang na
minrenwa ni yaya.
hmwaw smyuk qu Sayun mha : "aya, musa simu inu?

"cingay ki‘an pcyogun myan ru siy pcira pcira kira ha. yasa la,
nhay usa mqwas biru la. |

moyay balay qmhiyaw pgwasan qu Masaw ru tquriq msyaq
mha : " qoyat ru hlnga ta. |
ini kbsyaq lga, nyux tmubun la.
qutux, sazing, cyugal, payat, magal, tzyu, pitu,
siy kmwa kmi roziq nya la!
nyux matas biru qu sinsiy ru kmal mha:

" gqnxan ta ga. ini pt’alax squ inkyasan ru
kinlabang...... 1
kwara cnbaq ni sinsiy ga, ini kzyup papak

ni Masaw. skrangi nya ktata cyux mqwas ru
twangan nya mgluw smhung " ktata ktata..... 1,
wiy tmubul.

shrig pqwasan qu Masaw lga, mbiyaq kayal yulung siy su’un
smabu qalang.

cyux mnkum ru mhebung syax nqu pnilaw tuqiy sa lwax wagiq.
nanak cikay sngya-an tnux na huzil ru sasaw nya nanak cyux
smbes kinkngyan Masaw sa ska tuqiy. mkkiy hnangal kabang
sinqutux nya ryax hmkangi musa ngasal.

pcingan hmkuy ttuqiy ga, yan myugi qu syax renki, zik ksman na
ngasal qalang Masaw ga, yan qnamas betunux na iro pkita.

miyup qsahuy ngasal qu Masaw lga, mklpax laka qu bagah puniq
ru kinsokan pnguw na syam.

wal siy kongat qu kin’gwiran hinkangi ni Masaw.

ktan nya kbuwiy miq turu tminun qu yaki, tkung tkung tkung.

ini zinga msromul qu hiya , hbayan nya qongu tcinun ni yaki ru
hmwaw mha : " yaki, nyux saku la. |

"laxiy tring. ini hazi tring sqa laqi mlikuy hya. ; smayu qu yaki
ru smrgyut qongu.

"Masaw, mqwas pupuk Iga,
mhtuw ngasal qu yaba yaya
la! ; nyux gmwax wasiq ru
kmal qu Sayun.

2% /&a@/ .

mtama babaw thekan qu Masaw ru mgyah biru pingbaqan ka
kinlabang ru hhkuy.....
hmgwih tunux ru " Ay! | ma, siy nya ql’iy lozi.

"stnaq ta yan qasa zihung ga, pkiyan cikay tayal pqqalup phut
insuna. gyahi qu biru, Ilpgaw mu cikay. |
iyat mnqwas qu yaki, siy kita babaw bilaq biru ru kmal : " mm..
ima baq mita qa hya la, hminas kumay rramat ka kr’usun mita.
anaga, klan cikay ha, nanu nyux nya skayal? |

" qani ga! henas kumay kr’usun mita ru zihung iyal gbaqan! yat
su gbaq sqa wah! |

"klan pi, nanu ma? |
mgluw mita qu Masaw, ini syang.
skmi ni yaki mita biru maqut mha : " nu’un
nha qu mtumaw, cyugal hkuy ru payat hkuy? |

"mtnaq qu ginryuxan nya, kinlayan nya
kinlabang ga, gqenu nha krahu? |

" pspung inkyasan hopa ru cikuy. ; yasa ke

Sayun uzi.

"tayal tminun ga, giway payat hkuy tnunan, kuzing
mnglung lga, mosa henas cyugal hkuy kinhlhul nya
sbagun ktu qu payat hkuy na pala. |

"han, aw ga! yaki, ksyugay ta qongu su, tlamay maku cikay. |
mha qu Masaw.

"1xan! psaniq sa la. ; gmhut qu yaki.

" kahul inu qu psaniq nya mgbaq miru bbiru hya la. |
hmwaw smyuk yaki qu Masaw ru’buyun nya insuna smyuk
maqut: " mha ni mtumaw ki

payat hkuy ga, inkyasan genu

nha krahu? | {1#
"gani ga? ; mqniyat balay "i"t“? N "'"t:
mnglung qu yaki. e L
'ﬁ:.‘:-' Iﬁ}_, I_'I'."
o~ -

"isu mita ga, mha ni syan khu qu qalang ta ga, mtumaw ini ga

payat hkuy genu nya blaq? ; ms’rux blihun ngasal ru maqut qu
yaba.

"aba.aya, bsyaq simu tehuk lga? ; miray hi ni Masaw maqut.

"bsyaq iyal lkiy. memaw maku pongan kwara ke ka iyat skayal
hmiriq gaga sa. |

" yaki, swaliy saku! |
tmatuk tunux qu yaki ru ini kayal. wayal plama kgbyun nqu
ngasal.

"uwah, bganay maku isu smqqas ryax hintagan su. ; bniq
Masaw ni yaba ga, kikay kkihuy uraw ppzi’un ka qzyupun lga
baq miyuw inkyasan nya, king kang.

"talagay blaq! kun qutux uzi. baq mqzinah ru baqg myuw nanak
inkyasan nya. ; skura yaya mtqazi msina king kang qu Sayun.

"wal su kmraw smrgyut ngasal ini ga mqbaq tminun? ; kmal qu
yaya.

"masoq tkari qu wayay, yaqih pzi’un. ; mzwi muhak uraw qu
Sayun kmal qu nqwaq : " yan simu hoyay mqzinah blaq pzi’un! |

"nguciq, nanu basun bnkis mamuw ini rangaw mtzywaw,
ktngyan ru plkusan mamuw! wah! kgabi ta kwara la. |

" qulih tayal, magaw ayang ngta,
talagay kinbleqan nya. ; smaki mami
lozi qu yaba ru tmalam cikay ghzi

qwaw trakis.

kinsuxan nya, maras Masaw ki Sayun qu yaba miyup zik hlahuy.

"1laqi,bleqiy mung kiy! hlahuy gani, gbhniq mqwas.msbehuy.
yapit stoput. bleqiy mita kiy! hlahuy gani, biluk mtalah.-bway
szyawgun-yahuw mtasiq.
ana ga hlahuy qani, iyat qyunam sraral la. yasa qu cyux saku
maki sa hlahuy semento m’pgalup nqu kinbahan. ; skit qu ke
yaba lga, nyux hmrhil qghuniq qu hiya.

"yaba, kun.... | aring kmal qu Masaw tbtut lozi qu nqwagq. squli
mita bway qparung mhotaw kahul qqhuniq wagiq ru kmal : "cila
mamu ghuniq pnahu kira |
suruw lga, Masaw ki Sayun ga, cyux mzwi ghuniq Inmwan, miru

biru bbrwan ru mhkangi blaq na psyuk miru biru.

yaki ki yaya hya lga, mtama talap, kmgiy wayay. ,,‘ .
r - - YT EE
yaya, maziy su puyan Gas lga, aniy scukaw la. A

mtayak ru hlngaw qsya, zinga nya balay. tay ta su ini
k’gwiy kiy! |

" pnhwan qu qhuniq lga, slhul qu ngasal, slhul qu rhiyal, slhul
qu nbwas ru inlungan la. tminun lga, ini kxal
mngihuy qu hgwinuk la. baha m’gwiy Ipiy?
qnahaw su gqyanux sraral ga, qmasan myan gbuli
qu nuka kiy! |

"kmal krryax iy yaki, mqgelang qu tayal ga, baq

yan yungay mtalah qu qcyan . ; mha qu Sayun.

"aya laxiy k’gwiy iyal la! | laxan nya ghuniq qu yaba ru smqwo
ghotul.

"kun hya ga, hoyay hmkangi-hoyay mtzywaw-hoyay tminun,
piyang maku pqasun.
mha sqa mqyanux lga, swa maki qu m’gwiy nya?
yan simu qmuzit muhak uraw ru bnaqiy ga , piyux thanan mamu.
kun hya ga, mtsobeh rhiyal, meblaq qu qnxan. psobeh rhiyal ga,
baqun maku muci nyux mqyanux balay. |

"balay ga! | yaba balay roziq ni Masaw smyuk.
kwara kinnayal ni yaki qani ga, yan nyux mbiq hiya yuhum ru
inrngu, musa hmkangi piyang balay nqu hiya nanak.

mtalah pnatas nya kayal qu ptakuy wagi, magal kiri panga qu
yaki lozi ru mkura ramat qmayabh.

stwahiq knita nya turu ni yaki qu Masaw, tbah mhtuw qu sngya-
an cinun ni qongu tkung..tkung..tkung..smyang kahul sahuy
inlungan.

nanu yasa, syax tkuyan wagi, Masaw ga, sbuling nya
mkwagiq qu wayay nuka ru mhtuw qutux sinpngan
sinngusan mha : " ptunun ku moxu hongu utux mu
nanak ru pgluw saku mlaka sa hongu Binkesan!

